Чăваш чĕлхипе 8-9 классенче ирттермелли 

олимпиада ыйтăвĕсем

(чăваш шкулĕ)
Текста вулăр, палăртнă ĕçсене тăвăр.

1. Этемшĕн чи кансĕрри вăл – шанчăк сÿнни. 2. Шанчăк çук чухне çыннăн урлă выртана тăрăх çавăрас килмест, иртен кунра нимĕн те илĕртмест, сăхлантармасть, ватăлнă ĕмĕтсем те тÿрре килеймен тĕлĕк кăна пулса юлаççĕ. 3. Шанчăк çукки вăл пĕтĕм ĕçлес екке вăта çĕртен татать. 4. Ун пек чухне умра курасси çук: йывăр хуйхă чуна кулянтармасть, ăш вăркани вĕтĕннĕ чĕре çуне шăратаймасть, куç тулли савăнăç та савăнăç мар. 5. Иртен кун йăлăхтарать, нимĕн çиллентермест, хĕтĕртмест, шухăшлаттармасть. 6. Чĕре тĕввинче ĕмĕр капланса шыçăннă çилĕ те хирĕçес çук хăватне туйса парăнать. 7. Пĕртен-пĕр ĕмĕт те хырăм тутине тытасси çеç пулса юлать. 8. Кайран ун пек çын хăçан та пулин кун çути курасса кĕтми те пулать. 9. Кун хыççăн кун, уйăх иртет, çулсем хăйсем тĕллĕн васкаççĕ. 10. Вăхăт пуриншĕн те илем кĕртесшĕн тăрăшмасть-çке, ватăлтарма тесен – чăтăмне çитерет.
11. Шанчăк пур чухне çын çапла-çке: хăвачĕ çитмесен хевтипе те пулин пикенсе ĕçлет, тăрмашать, талпăнса малалла та малалла туртăнать, хăй ĕмĕчĕн тупсăмне çитересшĕнех пулать. 12. Халăхăмăр та çавăн пек мар-и? 13. Тахçан сĕм авалра çичĕ ют пусмăрĕнче кун курмасăр тарăхса пурăннă пулсан та чăваш хăй пайтине çухатман чĕлхине те йăлине те ĕçченлĕхне те таса та çивĕч ăсне те хатарлăн усранă упранă малашне вара çавсене усраса çеç мар чунтан пикенсе хăй кун-çулне ӳстерме те амалантарма çунатланса ĕмĕтленет. 14. Шанчăкĕ пуртан! (Илпек Микулайĕ çырнинчен.)
Ĕçсем
1. Текста ят парăр. 3 балл.
2. 2-мĕш предложенири паллă тунă пуплев сыпăкĕн пĕлтерĕшне ăнлантарăр.
3 балл.
3. 5-мĕш предложенири иккĕмĕшле сăмахсене тупăр, пулăвĕ енчен тишкерĕр. 4 балл.
4. 10-мĕш предложенири тĕп членсене тупăр, вĕсен пулăвне ăнлантарăр. 4 балл. 
5. Текстри иккĕмĕшле япала ячĕсене пурне те тупăр, пулăвне ăнлантарăр. 4 балл. 
6. Япала ячĕпе япала ячĕ камăнлăх формин 3-мĕш сăпат аффиксĕпе çыхăнса пулнă сăмах майлашăвĕсене текстран пурне те пуçламăш формăра çырса илĕр. 4 балл.
7. Сăхлантармасть сăмах пĕлтерĕшне ăнлантарăр, ăна морфема тишкерĕвĕ тăвăр. 4 балл. 
8. Текстран куçăмлă пĕлтерĕшпе усă курнă тĕслĕхсене çырса илĕр. 10 тĕрĕс хуравшăн 5 балл. 
9. 13-мĕш предложение кирлĕ чарăну паллисем лартса çырса илĕр. Предложение хак парăр. 5 балл.

10. Юлашки сыпăкри (11-14 предложенисем) шухăша тĕпе хурса ăслав çырăр (15 предложенирен кая мар). 14 балл.

